
Koklāi︰ 
 
※ Lō͘ koân thoânthé "kòelō͘ lâng lêng síbông thuitōng liânbêng" 20 ji̍t kíhêng 
"hêng lō͘ hō͘ bîn tōa iûhêng", Kauthong pō͘ tiúⁿ Ông Kokchâi èngún káisiān 
choân Tâi la̍kpah ūi iôngī chhut tāichì ê lō͘ kháu, mênî té íchêng choânpō͘ 
oânsêng.  
 
※ Tiong Bíchiu gīhōe  21 ji̍t kiônghêng thongkòe Nicaragua thêchhut ê "pâi 
Tâi la̍p Tiong" àn, Gōakau pō͘ 22 ji̍t piáuta̍t siōng giâmchèng ê khònggī, 
soanpò͘ Tâioân thèchhut Tiong Bíchiu gīhōe.  
 
※ Hêngchèng īⁿ īⁿhōe 24 ji̍t thongkòe 2024 nîtō͘ chóng īsoàn àn, chichhut pílē 
siōng chē sī siāhōe hoklī, ta̍tkàu Sin Tâipè 7,917 ek. Kokhông chéngthé kuibô͘ 
ta̍tkàu 6,068 ek, chhòngsin koân kìlo̍k.  
 
Kokgōa︰ 
 
※ Thàikok kokhōe  22 ji̍t chìnhêng tē saⁿ pái chónglí soánkí, tē jī tōa tóng sī 
Thài tóng niákun ê cha̍pit tóng liânbêng, thuichhut pângtēsán ê thâulâng 
Settha, siū tio̍h ChhamChiònggī īⁿ kòe pòaⁿsò͘ chichhî, sūnlī tòngsóan tē saⁿ 
cha̍p jīm chónglí.  
 
※ Ìntō͘ "Goe̍hkiû poechûn saⁿ hō" tenglio̍k khì 23 ji̍t tī goe̍hkiû piáubīn 
anchoân tenglio̍k, hō͘ Ìntō͘ chiâⁿchò tē it ê sêngkong kā tenglio̍k khì kànglo̍h tī 
goe̍hkiû Lâmke̍k ê kokka.  
 
※ Kimchng kokka kohong hōegī 24 ji̍t soanpò͘ khoktāi sêngoân, Agentina, 
Egypt, Ethiopia, Iran, Saudi Arabia, Arabia Liânha̍p Tāikong kok, tù i mênî 
khaisí la̍pji̍p sêngoân. 


